 ԳՈՐԾԱԿԱԼՈՒԹՅՈՒՆ ՆԵՐԿԱՅԱՑՆԵԼՈՒ
                                 Իրավական ակտի անհրաժեշտությունը
«Ճամբարակ համայնքի 2025թ. բյուջեն հաստատելու մասին» Ճամբարակ համայնքի ավագանու որոշման նախագիծը նպատակ ունի որոշակի ֆինանսական ռեսուրսների ներդրման  դեպքում տեսանելի դարձնել արդյունքների ձեռքբերումը, միաժամանակ արմատավորել նոր որակի և մակարդակի կառավարում, ձևավորել ներդրված ռեսուրսների և ստացված արդյունքների միջև ինտեգրացված կապ, ապահովել բյուջետային ծրագրերի միջոցառումների ու գործողությունների կատարման թափանցիկությունն ու վերահսկման արդյունավետ մեխանիզմը:

                                                Առկա իրավիճակը
Համայնքի 2025թ. Բյուջեում 23.12.2024թ. դրությամբ, ապահովվել է սեփական եկամուտների 100,61%-ը անցնող կատարում:

Տարեցտարի ավելացվում է սեփական եկամուտների կատարումը, որի արդյունքում բյուջետային իրավիճակը գնահատվում է բավարար: Միաժամանակ բյուջեի կատարման նման մակարդակը հնարավորություն է տալիս չունենալ թերի ֆինանսավորում, չկուտակել ընթացիկ պարտքեր: Այս իրավիճակում ստեղծվել են դրական նախապայմաններ և հնարավորություններ ավելի շատ ծրագրեր իրականացնելու, համայնքապահպան աշխատանքներ կատարելու համար:

                                       Կարգավորման առարկան
1. Համայնքում բյուջետային գործընթացը իրականացվում է վերջինս կար​գա​վո​րող օրենսդրական դաշտի, մասնավորապես` Հայաստանի Հանրապետության բյու​ջե​տա​յին հա​մակարգի մասին, Տեղական ինքնակառավարման մասին,  Պետական տուրքի մա​սին, Տեղական տուրքերի և վճարների մասին, Գույքահարկի մասին, Հողի հարկի մա​սին, Ֆինանսական համահարթեցման մասին, Աղբահանության և սանիտարական մաքրման մասին և «Համայնքային ծառայության մասին» ՀՀ օրենքների, դրանցից բխող նորմա​տիվ ակտերի (մասնավորապես ՀՀ ֆինանս​ների նախարարի հրամանների, համայնքների բյուջեների կազման պարտադիր և խորհրդատվական բնույթ կրող մեթոդական ցուցումների) դրույթներից և պահանջներից ել​նե​լով: 
2. Համայնքի 2025 թվա​կա​նի բյուջեի նախագծի կազմման ժամանակ  կիրառվել  է  ՀՀ ֆինանս​նե​րի նախարարի Հայաստանի Հանրապետության համայնքի բյուջեի օրինակելի ձևը և նշված ձևի առանձին հատվածների լրացման մասին ցուցումները հաստատելու, ինչպես նաև Հայաստանի Հանրապետության ֆինանսների և էկոնոմիկայի նախարարի 2004 թվա​կա​նի մարտի 5-ի N 194-Ն հրամանն ուժը կորցրած ճանաչելու մասին 2008 թվականի օգոս​տոսի 15-ի N 730-Ն հրամանով հաստատված համայնքի բյուջեի (նրա բաղկացուցիչ մասերի) միասնական օրինակելի ձևը (հիմք` Հայաստանի Հանրապետության բյուջետային համակարգի մասին ՀՀ օրենքի 21-րդ հոդվածի 3-րդ մաս):  
3. Պատվիրակված լիազորությունների մասով կիրառվել է պետության կողմից տեղական ինքնակառավարման մարմիններին պատվիրակված լիազորությունների իրականացման ծախսերի հաշվարկման համար սահմանվող նորմերի և նորմատիվների վերաբերյալ տեղեկատվությունը, որի համար հիմք է ծառայել Հայաստանի Հանրապետության բյուջետային համակարգի մասին ՀՀ օրենքի 21-րդ հոդվածի 3-րդ մասը:
4. Համայնքի բյուջեի նախագծի կազմման գործընթացում  ապահովել են  Հա​յաս​տանի Հանրապետության բյուջետային համակարգի մասին ՀՀ օրենքի 8-րդ, 27-րդ և 36-րդ հոդվածների  պահանջները՝
ա)  համայնքի բյուջեի մուտքերը և ելքերը  ամբողջ ծավալով  արտացոլված են համայնքի բյուջեում: Համայնքի բյուջեի բոլոր ելքերը  ֆինանսավովելու են հա​մայն​քի բյուջեի գանձապետական հաշիվներում կուտակված բյուջետային միջոցներից. 
բ) համայնքի բյուջեով նախատեսված ելքերի ընդհանուր ծավալը չի գերազանցելու մուտքերի ընդհանուր ծավալը.
գ) համայնքի բյուջեի բոլոր ելքերը ծածկվելու են համայնքի բյուջեի մուտքերով.
դ) ապահովվել է  բյուջետային միջոցների օգտագործման արդ​յունավետությունն ի հաշիվ կատարվելիք ծախսերի: Կիրառվել է նաև անրաժեշտ խնայողա​կա​նու​թ​յան սկզբունքը.
ե) համայնքի բյուջեի նախագիծը  հավաստի է և հստակ, քանի որ նախագծի հիմքում դրված  են  բյուջեի մուտքերի և ելքերի  կոնկրետ  հաշվարկներ:  Բյուջեից կատարվելիք հատկացումները  ունեն իրենց  համապատասխան հասցեատերը, անվանումը և դրանց հաշվարկված չափաքանակները, որոնք  ապահովում են  համապատասխան ֆինանսական ծախսման  արդյունավետություն, ինչպես նաև հնարավորություն որոշակի ծախսեր /տնտեսում/  տեղաշարժելու կատարման  հնարավորություն: 
5.  Նախագիծը  ընդգրկում է տվյալ բյու​ջե​տա​յին տարվա հիմնախնդիրների լուծման համար անհրաժեշտ ֆինանսական միջոցների պլա​նավորում, բյուջետային դասա​կարգ​ում, որը կատարվել է  հաշվառման և հաշվետվության միասնական մեթոդաբանության հիման վրա:
   Նախագիծն ավագանու քննարկմանն է ներ​կա​յացվելու ՀՀ կառավարության կողմից ֆինանսական համահարթեցման սկզբունքով հա​մայնքին տրամադրված դոտացիայի նախնական թվի հրապարակումից հետո: Այն համայնքի ավագանու քննարկմանն կներկայացվի գործող օրենսդրությանը համապատասխան, նիստից  առնվազն  մեկ շաբաթ առաջ: 
6.  Հայաստանի Հանրապետության բյուջետային համակարգի մասին ՀՀ օրենքի պահանջների հիման վրա  կազմվել է համայնքի 2025թ-ի բյուջեի նախագիծը, որի փաթեթը ներառում է.

ա) համայնքի ղեկավարի ուղերձը
բ) համայնքի ավագանու ֆինանսական,բյուջետային և տնտեսական հարցերի         մշտական գործող հանձնաժողովի եզրակացությունը
գ)հանրային քննարկման մասին տեղեկանք
դ) նախագծի հավելվածները
Իրավական ակտի կիրառման դեպքում ակնկալվող արդյունքը 

Համայնքի բյուջեի նախագծի հաստատումը  կապահովի համայնքի բնականոն զարգացումը, համայնքային ենթակառույցների, այդ թվում` ՀՈԱԿ-ների պահպանումը, դրանց միջոցով մատուցվող ծառայությունների որակի բարելավումը, կնպաստի համայնքի առջև ծառացած խնդիրների լուծմանը:
Նախագծի մշակման գործընթացում ներգրավված  անձինք
Նախագծի մշակման գործընթացում ներգրավված  անձինք են՝ 

         - համայնքի ղեկավար, 

         - համայնքապետարանի աշխատակազմի ֆինանսատնտեսագիտական բաժնի աշխատակիցներ
         - համայնքի ղեկավարի աշխատակազմ
         - ՀՈԱԿ-ների տնօրեններ և հաշվապահներ

         - Ճամբարակ համայնքի զարգացման 5-ամյա ծրագրի և տարեկան բյուջեի կառավարման` Ճամբարակ համայնքի ղեկավարին կից խորհրդակցական մարմին:

